
1. ЖАЛПЫ ЕРЕЖЕЛЕР 

 

1.1 Студенттік ғылыми қоғам (СҒҚ) – ғылымды дамытуға жәрдемдесу 

мақсатында ғылыми-зерттеу жұмысымен белсенді түрде айналысатын 

факультет студенттерін біріктіретін қоғамдық өзіндік басқару органы болып 

табылады. 

1.2 Қ.Жұбанов атындағы Ақтөбе өңірлік университетінің Студенттік 

ғылыми қоғамы студенттердің ғылыми-зерттеу қызметін жандандыру және 

білім мазмұнының деңгейін арттыру мақсатында Қазақстан Республикасының 

«Ғылым туралы» Заңына сәйкес ұйымдастырылады. 

1.3 Студенттік ғылыми қоғам факультетте оқу-ғылыми жұмысқа 

белсенді қатысатын студенттер қатарынан ұйымдастырылып, кафедраларда, 

кафедра филиалдарында, зертханаларда және факультеттің басқа 

бөлімшелерінде студенттердің ғылыми-зерттеу жұмысын ұйымдастыру 

қызметін жүзеге асыратын үйлестіруші орган болып табылады. 

1.4 Факультеттің СҒҚ қызметін факультет деканы үйлестіреді. 

1.5 Факультеттің СҒҚ қызметін Қ.Жұбанов атындағы АӨУ жас 

ғалымдар кеңесі қадағалайды. 

 

2. МАҚСАТЫ МЕН МІНДЕТТЕРІ 

 

2.1 Білікті кадрлар даярлау сапасын арттыруға, ғылыми әлеуетті 

сақтауға және білім алушы жастардың ғылыми шығармашылығын дамытуға 

жағдай жасауға, оларды ғылыми-білім беру кеңістігіне интеграциялауға ықпал 

ету. 

2.2 Студенттерді жоғары оқу орнына қабылданған алғашқы кезеңдерден 

бастап ғылыми-зерттеу қызметіне тарту. 

2.3 Ғылым мен практиканың бірлігі принципіне сәйкес студенттер 

арасында ғылыми шығармашылықтың әртүрлі түрлерін насихаттау, жаңа 

білімді қалыптастырудың негізі ретінде іргелі зерттеулерге қызығушылықты 

дамыту. 

2.4 Студенттерді ғылыми-зерттеу міндеттерін өз бетінше шешу әдістері 

мен тәсілдеріне үйрету. 

2.5 Ғылыми-зерттеу жұмысымен белсенді айналысатын, ең 

перспективалы студенттерді іріктеу және оларды магистратурада білімін 

жалғастыруға бағыттау. 

2.6 Студенттердің ғылыми шығармашылығы нәтижелерін 

жарияланымдарда, ғылым мен практикаға енгізу арқылы жүзеге асыру. 

 

3. НЕГІЗГІ ФУНКЦИЯЛАР 

 

3.1 Студенттердің зерттеу жұмысына деген мотивациясын 

қалыптастыру, ғылыми таным әдісін меңгеруіне, оқу материалын терең әрі 

шығармашылық тұрғыдан игеруіне жәрдемдесу. 



3.2 Зерттеу қызметі арқылы өз мамандығына шығармашылық 

көзқарасты қалыптастыру. 

3.3 СҒЗЖ бойынша түрлі ұйымдастырушылық-бұқаралық және жарыс 

түріндегі іс-шараларды ұйымдастыру және өткізу: ғылыми семинарлар мен 

конференциялар, студенттердің ғылыми жұмыстарының конкурстары, пәндер 

мен мамандықтар бойынша олимпиадалар және т.б. 

3.4 Ғылыми үйірмелер, проблемалық топтар және студенттердің басқа 

ғылыми бірлестіктерінің қызметінің тиімділігін арттыруға бағытталған 

ұйымдастырушылық-әдістемелік жұмыс. 

3.5 Студенттердің ғылыми-техникалық кәсіпкерлік дағдыларын меңгеру 

мақсатында оларды әртүрлі инновациялық құрылымдарға тарту. 

3.6 Факультеттер мен университет базасында әртүрлі деңгейдегі 

ғылыми-тәжірибелік және әдістемелік студенттік іс-шараларды ұйымдастыру 

және өткізу. 

3.7 Студенттердің дербес ғылыми ізденісін ғылыми-

ұйымдастырушылық тұрғыдан қолдау. 

3.8 Факультет пен университеттің ішінде және одан тыс жерлерде 

(ғылыми жобалар конкурстары, конференциялар, тағылымдамалар, зерттеу 

нәтижелері бойынша жарияланымдар және т.б.) ғылыми өмір оқиғалары 

туралы студенттерді ақпараттандырудың тиімді жүйесін құру және іске асыру. 

 

4. СҒҚ-ның ҰЙЫМДАСТЫРУШЫЛЫҚ ҚҰРЫЛЫМЫ 

 

4.1 СҒҚ-ның құрылымдық бірліктері: 

4.1.1 Кафедра жанындағы студенттік ғылыми үйірме – СҒҚ-ның 

бастапқы құрылымдық бірлігі; 

4.1.2 Факультеттің СҒҚ-сы – факультет кеңесінің шешімімен 

ұйымдастырылып, факультеттің студенттерінің ғылыми жұмысына жауап 

береді; 

4.1.3 Факультеттің СҒҚ Кеңесі – факультеттегі СҒЗЖ ұйымдастыруға 

байланысты барлық мәселелерді қарастырып, шешетін алқалық орган; 

4.1.4 Факультеттің СҒҚ Кеңесінің жұмысын Кеңес төрағасы басқарады. 

Төраға лауазымына СҒҚ Кеңесінің ғылыми-зерттеу және ұйымдастырушылық 

қызметімен белсенді айналысатын, сондай-ақ факультеттің түрлі 

мамандықтарының өкілдері ішінен ең бастамашыл студенттер ұсынылады; 

4.2 Факультеттің СҒҚ Кеңесінің төрағасының кандидатурасы 

университеттің жас ғалымдар кеңесімен келісіліп, факультет кеңесінде 

бекітіледі; 

4.3 Факультеттің СҒҚ Кеңесінің құрамы факультет кеңесінде бекітіледі; 

4.4 Факультеттің СҒҚ Кеңесінің өкілеттік мерзімі – бір академиялық 

жыл. 

 
 



5. СТУДЕНТТІК ҒЫЛЫМИ ҚОҒАМНЫҢ (СҒҚ) ЖҰМЫСЫН 

ҰЙЫМДАСТЫРУ 

5.1 СҒҚ жұмысы осы Ережеге және студенттердің ғылыми-зерттеу 

жұмысы (СҒЗЖ) дәстүрлеріне сәйкес ұйымдастырылады. 

5.2 СҒҚ-ның бастапқы құрылымдық бөлімшесі — студенттік ғылыми 

үйірменің қызметі кафедраның ғылыми-зерттеу бағыттарына сай жүзеге 

асырылады. 

5.3 Кафедра отырысында ғылыми үйірмелердің саны, олардың ғылыми 

бағыты, жетекшілері (үйірме жетекшісіне үйірме старостасы да кіреді) 

бекітіледі. Студенттік ғылыми үйірмелер өз қызметінде Қ.Жұбанов атындағы 

АӨУ-дің студенттік ғылыми үйірмелер туралы Ережесін басшылыққа алады. 

5.4 Студенттік ғылыми қоғам жұмысының негізгі нысаны — жұп 

айлардың екінші сәрсенбісінде өткізілетін отырыстар. Бұл отырыстарда: 

 СҒҚ-ның жұмыс жоспары бекітіледі; 

 студенттердің атқарылған жұмыстардың нәтижелері бойынша 

баяндамалары мен хабарламалары тыңдалады; 

 ғылыми зерттеу әдістемесі бойынша сабақтар жүргізіледі; 

 осы ғылыми саладағы практик-мамандармен және жетекші 

мамандармен кездесулер ұйымдастырылады; 

 олимпиадалар, викториналар, дөңгелек үстелдер және т.б. өткізіледі; 

 қала және облыс жалпы білім беретін мектептерінің оқушыларымен, 

мектеп ғылыми қоғамдарының мүшелерімен бірлескен іс-шаралар 

ұйымдастырылады. 

5.5 Факультеттің СҒҚ студенттердің ғылыми-зерттеу жұмысын 

ұйымдастыру мен үйлестіруге көмек көрсетеді: 

 ғылыми үйірмелермен тығыз байланыс жасап, факультеттегі 

үйірмелердің санын есепке алады; 

 топтық, курстық және факультеттік деңгейдегі студенттік ғылыми іс-

шараларды ұйымдастырады және өткізеді; 

 студенттік ғылыми қоғамның барлық деңгейлеріндегі міндеттердің 

орындалуын тікелей ұйымдастыру және бақылауды жүзеге асырады. 

 

6. СТУДЕНТТІК ҒЫЛЫМИ ҚОҒАМ (СҒҚ) МҮШЕЛЕРІНІҢ 

ҚҰҚЫҚТАРЫ МЕН МІНДЕТТЕРІ 

 

6.1 Қ.Жұбанов атындағы АӨУ-дің ғылыми-зерттеу қызметімен 

айналысатын және СҒҚ мүшесі болғысы келетін кез келген студент 

факультеттің СҒҚ мүшесі бола алады. 

6.2 СҒҚ мүшелерінің құқықтары: 

 факультет және университет СҒҚ іс-шаралары туралы ақпаратты 

уақытылы алу; 

 өзінің ғылыми-зерттеу жұмыстарының нәтижелерін жариялау; 

 университетішілік және қалалық ғылыми байқауларға қатысу; 



 Қазақстан Республикасында және шетелде өткізілетін ғылыми 

конференцияларға, семинарларға, байқауларға, олимпиадаларға, 

тағылымдамаларға және басқа да іс-шараларға қатысуға өз кандидатурасын 

ұсыну. 

6.3 СҒҚ мүшелерінің міндеттері: 

 университетішілік және халықаралық конференцияларда, 

симпозиумдарда және басқа да ғылыми-практикалық іс-шараларда тұрақты 

түрде баяндама жасау; 

 түрлі ғылыми жоба байқауларына қатысу; 

 факультет және университет СҒҚ-ның ғылыми-ұйымдастырушылық 

жұмысына қатысу. 

